
Dua të faleminderoj Dr. Ofner që përsëri më ftoi të mbaj fjalim në evenimentin vjetor të Klubit 

tuaj të UE.  Është nder të jem këtu së bashku me Sekretarin shtetëror Andonovski, Ambasadorin 

Fuere dhe zëvendës Ambasadorin Garsija de Lara dhe ta kem këtë mundësi për një diskutim dhe 

dialog të sinqertë.     

 

Vitin e kaluar ne shikuam  përpara një viti për të cilin ishim të sigurtë se do të jetë i vështirë dhe 

biseduam për sfidat me të cilat do të përballet Maqedonia gjatë vitit 2009. Kujtoj se shumë njerëz 

në komunitetin e biznesit shpresonin vetëm për ta tejkaluar këtë gjendje ose  të mbeten në 

qarkullim.   

 

Sot, duke diskutuar për Maqedoninë në vitin 2010, unë do të doja ta bëja këtë në kontekst të asaj 

se si do të duhet të duket Maqedonia pas dhjetë viteve. Duke hyrë në dekadën e re, mendoni për 

një fëmijë tetë vjeçar sot në Maqedoni. Në vitin 2020, ai fëmijë do të hyjë në periudhën e 

pjekurisë—të moshës 18-të vjeçare -- moshë kjo të cilën Maqedonia si shtet tashmë e ka arritur. 

Ky fëmijë tashmë si i rritur do të marrë vendime për rrugën të cilën do të duhet ta zgjedhë, çfarë 

lloj shkollimi apo aftësimi do të duhet të investojë 

             

Pyetjet për udhëqësit politik dhe të biznesit në Maqedoni janë; Çfar shteti dëshironi që fëmijët 

tuaj të trashëgojnë? Çfarë investime, ndryshime dhe përpjekje do të duhen për të ndërtuar atë 

shoqëri? Cilat institucione janë janë të rëndësishme për ju dhe i reflektojnë shpresat dhe aspiratat 

tuaja?  

 

NATO dhe UE 

 

Në lidhje me institucionet, njerëzit flasin shumë për NATO, por ndonjëherë ata harojnë se çka 

ajo do të thotë dhe çka është.  Organizata e Traktatit Veri-Atlantik sigurisht është një aleancë e 

formuar për siguri të përbashkët, ndoshta aleanca më e suksesshme në historinë e njerëzimit. Por 

sot ajo është më shumë se kaq. Është një bashkësi e kombeve me vlera të përbashkëta të cilat 

përfshijnë stabilitet, sundimin e ligjit, respekti për të drejtat individuale dhe ato të pronës, 

qeverisje demokratike dhe ekonomitë e tregut.    

 

Bizneset e njohin vlerën e anëtarsimit në NATO si shenjë të stabilitetit. Duke qenë pjesë e kësaj 

bashkësie esenciale, demonstronohet një përkushtim serioz i transparences dhe normave e 

vlerave të përbashkëta për të cilat nuk ka zavendësim.  Për aq kohë për sa Maqedonia mbetet 

jashtë strukturave të NATO-s, investitorët dhe bizneset do të shikojnë këtë mungesë si rrezik për 

t’u faktorizuar në rejtingjet e kredive dhe vendimeve për investime. Kostot ekonomike të 

Maqedonisë për shkakun se është jashtë aleancës janë shumë reale, edhe pse të gjitha ndoshta 

nuk mund të jenë lehtë të matshme në denarë, euro apo dollarë.    

 



Duke lënë hapësirë kolegëve të mi të flasin për anëtarsimin në Union Evropian, dua të theksoj se: 

është e rëndësishme që Maqedonia të qëndrojë fuqimisht në rrugën e integrimit europian dhe 

egziston përkushtim nacional, bashkëpunim dhe unitet për këtë qëllim.  Duke marrë parasysh 

mbështetjen e lartë nga qytetarët për në EU dhe NATO, akuzat publike dhe mungesa e unitetit 

ndër partite politike në Maqedoni posaçërisht lë për të dëshiruar.  Këtë vit, në 2010, dëshirojmë 

të shohim që partite politike të lënë nën hije dëshirat për të sulmuar njëra tjetrën dhe të 

përqëndrohen në qëllimin e vazhdueshëm të anëtarsimit në NATO dhe UE. Maqedonia nuk 

mund të lejojë që të jetë jashtë këtyre bashkësive edhe për dhjetë vite të tjera.    

 

Një nga çështjet kryesore të cilat i nënvizoi Sekretarja Klinton për mua dhe Ambasadorët e tjerë 

Amerikan kur u takuam në Vashington në fillim të muajit është ajo se Shtetet e Bashkuara e 

shikojnë Evropën si partner për zgjidhjen e çështjeve dhe sfidave tona të përbashkëta.  Ne 

dëshirojmë që Maqedonia të jetë në atë partneritet të gjerë. Por kjo mund të ndodhë vetëm kur 

politika e Maqedonisë të karakterizohet nga uniteti për një qëllim i cili do ta çojë në një lartësi 

më të madhe shpresën në krahasim me frikën.  Vetëm atëherë Maqedonia do ta realizojë 

potencialin e saj të plotë si pjesë e partneritet Amerikano – Evropian, e cila do të përgjigjet ndaj 

problemeve ndërkombëtare me të cilat do ballafaqohen fëmijët e sotshëm kur të hynë në fazën e 

pjekurisë në një botë të pasigurtë.     

 

            Maqedonia po tregon se mund të jetë kontibues i mire në zgjidhjen e këtyre problemeve dhe 

ballafaqimin me krizat.  Angazhimi i suksesshëm së bashku me ne në Avganistan kontribuon që 

të gjithë ne të jemi më të sigurtë. Në një pjesë tjetër të botës, qeveria është zotuar që të 

kontribuojë 100, 000 dollarë amerikan dhe Qyteti i Shkupit është zotuar që të kontibuojë 25, 000 

euro në mbështetje të ndihmës për Haitin dhe individët në Maqedoni poashtu po mundohen të 

ndihmojnë në mënyrat e tyre. E përshëndes këtë reagim në lidhje me krizën në Haiti. Maqedonia 

ka eksperiencën e saj me tërmetet dhe parapak kohe kuptova se USAID ka krijuar Zyrën për 

ndihmë në raste të katastrofave në vendet e jashtme, e cila e ka rolin udhëheqës në përpjekjet 

tona të vazhdueshme në Haiti, pjesërisht si përgjigje ndaj konsekuencave të tragjedisë të vitit 

1963 këtu në Shkup.     

 

Emri 

 

Siç e dimë, problemi që  është  shkaktar i bllokimit për anëtrasim në  NATO dhe progresit për 

anëtarsim në EU është çështja e emrit. Zakonisht, në evenimente si ky gazetarët presin që më 

vonë unë të jap deklaratë në lidhje me çështjen e emrit. Pasi që ka një numër të konsiderueshëm 

të gazetarëve  këtu dhe shumë kamera, ju ftoj të merni lapsat që të shkruani deklaratën time:     

 

Shtetet e Bashkuar inkurajojnë që Maqedonia dhe Greqia të angazhohen menjëherë me qëllim 

zgjidhjen e problemite me emrin, që Maqedonia të mund të vazhdojë integrimin e saj Euro – 

Atlantik.       

 

I di poashtu edhe pyetjet shtesë, kështu që më lejoni t’ju përgjigjem tash edhe atyre.  Shtetet e 

Bashkura nuk janë palë në çështje dhe pozita jonë ka ngelur e njejtë në secilën administratë.  Ne 

duam që Maqedonia dhe Greqia të arrijnë tek zgjidhja dhe plotësisht i mbështesim përjekjet për 

ndërmjetësim të KB.     

 



Duke i dëgjuar diskutimet publike këtu edhe në Vashington në lidhje me këtë çështje, teprimet, 

keqkuptimet, keqinformimet dhe frika janë të jashtëzakonshme. Çështja është për atë se çfar e 

mirë do të përdoret në suaza ndërkombëtare dhe shtrirjen e përdorimit, pikë.  Ne besojmë se 

është e mundur që kjo çështje të zgjidhet pa cënuar çështje personale si identiteti dhe trashigimia.  

Në gjysmën e pare të vitit 2010, ne shikojmë kah liderët  e Maqedonisë që këtë diskutim ta çojnë 

në rrugë të drejtë dhe të zgjedhin këtë çështje e cila po tërhiqet tashmë për më shumë se 18 vjet.  

Asnjëherë nuk do të ketë moment më të mire se tani. Si edhe me çështjet e tjera, brenda dhe 

jashtë, Presidenti Obama dhe administrate e tij kërkojnë veprime dhe ide konkrete për të që janë 

të njejta me fjalët dhe sjelljet.  

 

Sundimi i ligjit 

 

Më gjerë, është e qartë për neve që Maqedonia të realizojë potencialin e saj të plotë shteti – 

qeveria dhe populli -  duhet t’i tejkalojë mungesat e rëndësishme në sundimin e ligjit.  Gjykatat 

duhet të jenë të pavarura dhe ato duhet të jenë të përgjegjshme.  Tërheqja e investimeve të huaja 

dhe klimë e shëndoshë biznesi në përgjithsi, varet nga një administratë  juridike e besueshme. 

Gjyqësori duhet t’i arrijë stndardet më të larta të drejtësisë.  Jo vetëm publiku por edhe 

komuniteti i biznesit duhet të shohin në gjyqësor garantuesit e kontratave dhe ofrues të një 

hapësire loje të barabartë të cilën të gjithë e dëshirojmë. Gjyqësori duhet të jetë i respektuar.     

 

Ne tash jemi shumë larg tij. Investitorët e huaj, njerëzit e biznesit dhe palët që janë në gjykime 

kanë shpehur shqetësim në lidhje me sistemin gjyqësor. Besimi te qytetarët është i vogël dhe 

dëgjojmë për shembuj të shpeshtë të gjyqëtarëve të cilët ballafaqohen me presione të shumta 

gjatë kryerjes së detyrave të tyre të rëndësishme.       

 

Tash duhet të ndërmeren hapa, në vitin 2010, për të depolitizuar sektorin juridik, të bëhen gjyqet 

financiarisht të pavarura dhe të sigurohet transparenca. Populli të Maqedonisë i duhet një system 

ligjor efektiv dhe i pavarur dhe nuk duhet të lejojë që frika nga hetimi public ose frika nga e 

humbjes së kontrolit politik, të pengojë në arritjen e këtij standardi qenësor demokratik.  

 

Dialogu politik  

 

Besoj se të gjithë mund të pajtohemi që një demokraci e shëndoshë nuk është e bazuar në 

unanimitet.  Testi i vërtetë i demokracisë nuk është aftësia për të ndërtuar marëveshje, por aftësia 

për të punuar së bashku për të mirën e përbashkët, pa marrë parasysh mosmarëveshjet. Kjo do të 

thotë të ketë një dialog politik efektiv, gjithpërfshirës dhe konstruktiv. Në një demoraci të pjekur 

të cilën shpresojmë se fëmijët e sotëm do ta trashëgojnë, organizatat joqeveritare, personat që 

kanë interes, odat e biznesit, grupet e interest dhe të tjerët që së bashku e përbëjnë ―shoqërinë 

civile‖  luajnë një rol jetik në marrjen e vendimeve.  

 

Sigurisht, nga pikpamja amerikane ne e shohim pjesëmarrjen e këtyre grupeve si qenësore në 

qeverisjen efektive.  Udhëheqësit politik duhet t’i dëgjojnë dhe të kenë raporte me shoqërinë 

civile dhe qytetarët duhet të përfshihen. Udhëheqësit politik nuk duhet të ndihen të rrezikuar nga 

kriticizmi ose të vënë në pikëpyetje status kuonë.    

  

 



Politika ndëretnike  

 

Në një shtet multietnik si Shtetet e Bashkuara apo në të vërtetë shumë nga partnerët tanë 

Evropian  apo edhe nëMaqedoni, dialogu i përmirësuar politik shkon së bashku me përmirësimin 

e marëdhënieve ndëretnike. Këtu, ne të gjithë shpesh dëgjojmë për atë se njerëzit nga etnitete të 

ndryshme jetojnë të ndarë, me jetë të ndryshme, me politikën e cila definohet sipas pjesëmarrjes 

nëpër grupe. Ja vlen të theksohet se Dr.. Martin Luter King, arritjet e të cilit i përkujtojmë çdo 

Janar, asnjëherë nuk e ka parë rolin e tij si një udhëheqës i njërës grupë kundër tjetrës. Në të 

vërtetë, ëndrra e Dr. King i përfshinte TË GJITHË qytetarët e Shteteve të Bashkuar të Amerikës.   

 

Një zhvillim pozitiv në fundin e dekadës së kaluar ishte dalja në skenë e një partie politike dhe 

një kandidati presidencial i cili bëri kampanjë jashtë vijave etnike. Që Maqedonia të ketë sukses 

në dekadën e ardhëshme, ky lloj mendimi – jashtë vijave etnike – duhet së pari të bëhet më i 

shpeshtë dhe pastaj të bëhet normë.     

 

Lufta kundër izolimit të mundshëm në të ardhmen  

 

Përgjatë kësaj dekade të re, ne do t’i inkurajojmë qytetarët  e Maqedonisë që të fokusohen jo 

vetëm në qasjen përtej vijave etnike, por edhe përtej kufijve poashtu. Liberalizimi i vizave ishte 

një shenjë që Maqedonia ka bërë një përparim të rëndësishëm. Reformat që e sollën atë rezultat 

paraqesin një hap të përpara. Por edhe shumë të të tjera duhen, në arsim, në infrastrukturë, në 

shumë lëmi të ndryshme politike dhe juridike që i përmenda më pare, me qëllim që fëmijët e 

Maqedonisë të jenë të gatshëm të japin kontributin e tyre në çështjet më të gjera të cilët 

influencojnë botën tone të përbashkët – nga ndryshimet klimaterike, prodhimi i armëve nukleare,  

terorizmi.  Shpresoj që në vitin 2010 do të shohim qytetarët dhe qeverinë e Maqedonisë të lëvizin 

fuqimisht në drejtim të kyçjes më të madhe me pjesën tjetër të botës.   Duke e bërë atë do të 

ndihmohet në promovimin e tregimit të Maqedonisë dhe do të sjellë një dukshmëri më të 

rëndësishme për këtë vend.    

 

Ne do të ndihmojmë – por neve na duhen partnerë qe e dëshirojnë atë   

 

Do të ketë sfida të vërteta në vitin 2010. Shtetet e Bashkuara, Ambasada jonë dhe unë 

personalisht jemi të përkushtuar në mbështetjen e suksesit të Maqedonisë.  Që nga pavarësia, ne 

kemi investuar afërsisht një milliard dollarë në Maqedoni dhe e vazhduam misionin për ndihmë 

të USAID, e cili duhej të mbarojë në vitin 2010.  Ndihma e SHBA do të vazhdojë, por jo pa kufi. 

Qëllimi është të ndërtohet një demokraci e vetëpërmbajtshme dhe prosperuese. Derisa fëmijët e 

sotëm të rriten shpresojmë që Maqedonia të ketë diplomuar  nga programet amerikane për 

ndihmë.   

 

Partneriteti jonë strategjik duhet të prodhojë një angazhim më të madh të përbashkët në lëminë e 

sigurisë, lidhjet midis njerëzve dhe tregëtisë. Programet tona për ndihmuar zhvillim e 

vazhdueshëm të Maqedonisë momentalisht e arin shifrën e 30 milionë dollarë amerikan në vjet.   

Këto para nuk janë automatike – ndihma jonë kërkon partner që e dhëshiro atë dhe ne duhet të 

sqarojmë para Kongresit dhe taksapaguesve tanë se pse kjo është e duhur. Sidomos, ne duhet të 

tregojmë se si Maqedonia i shfrytëzon resurset e saja për të ndihmuar në arritjen e qëllimeve tona 

të përbashkëta dhe çfarë prioritete ka qeveria në alokimin e këtyre resurseve.  



 

Para pak kohë ne nënshkruam një memorandum për mirëkuptim me Qeverinë e Maqedonisë për 

t’u siguruar që të punësuarit shtetërorë të trajnuar nga ndihma e SHBA të mbahen në pozitat e 

tyre dhe jo të transferohen për arsye politike 

 

Në vitin 2010 dhe mëtej, suksesi ekonomik i Maqedonisë do të varet nga aftësia e saj për të 

shfrytëzuar burime të ndryshme të energjisë, duke përfshirë ato të rigjenerueshme dhe të rritet 

efikasiteti energjetik.  Për të mbështetur sektorin energjetik, ne kemi kontribuar me ekspertizë 

me qëllim që t’i ndihmohet Maqedonisë të kryejë obligimet e saj në bazë të Traktatit në fushën 

energjitike. Ne mbështetemi në përkushtimin  e Qeverisë të Maqedonisë dhe mbështetjen e plotë 

për ndryshimet e domosdoshme për kryerjen e obligimeve në bazë të këtij Traktati.    

 

Ngjashëm, shumë përpara përfundimit të decades, decentralizimi duhet të funksionojë plotësisht. 

Kjo do të thotë koordinim i gjerë me grupin e Kryetarëve të komunave të ZELS dhe 

vetëqeverisjeve lokale. Dështimi i deritanishëm për kaluar kontrolën e tokës nga qendra kah 

vetëqeverisja lokale mirëpritet nga invesitorët që e shikojnë Maqedoninë si vend të mundshëm 

për investim, dhe prej këtu del nevoja për një përparim të vërtetë këtë vit me qëllim që të 

prodhohet një efekt ekonomik përgjatë peridhës të dekadës të plotë.       

 

Shtetet e Bashkuara e mbështesin konkurencën e bizneseve të Maqedonisë. Projektet e USAID i 

ndihmojnë kompanitë e Maqedonisë të krijojnë një prezencë në tregjet regjionale dhe globale; 

prezentojnë standardet industriale dhe certifikatat e kualitetit; dhe mbështesin investimet në 

teknologjitë e reja.  Përfituesit janë prej kompanive të vogla të sapo hapura e deri te liderët e 

industrisë veçme të etabluar. Mendoj se të gjithë do të pajtohemi se Qeveria e Maqedonisë ka 

punuar mire në inkurajimin e investimeve në Maqedoni, por për të qenë më të bindshëm duhet të 

bejë më shumë edhe më mirë ne lidhje me ―mbështetjen e vazhdueshme‖ për investitorët 

potencial, si ata të brendshëm ashtu edhe ndërkombëtar.     

 

Maqedonia ka sjellë korniza moderne ligjore dhe regulatore në shumë lëmi. Këto reforma duhet 

të implementohen në tërësi. Ne ndihmojmë në lehtësimin e tyre me projekte siç janë inicijativa e-

qeveria, e cila ofron qasje më të lehtë dhe më të shpejtë  në shërbimet e qeverisë për bizneset dhe 

qytetarët.     

 

Përfundim 

 

Kjo është një listë me çështje të rëndësishme, ambicioze për t’u ndërmarrë në vitin 2010 dhe në 

vitet në vijim. Dhe Maqedonia ka baza të shëndosha për të qenë ambicioze. Në rolin tim zyrtar 

dhe me përzemërsi të vërtetë  për këtë vend, shpresoj të shoh rikthimin e shpirtit entuziast dhe 

optimizmin që e përjetova këtu para një dekade dhe ngadhnjimin e shpresës ndaj frikës. Në të 

njëjtën linjë, dua të theksoj përsëri se veprimet e Maqedonisë në gjashtë muajt e pare të vitit 

2010 janë absolutisht kritike në determinimin  e rezultateve që kjo shoqëri do t’i arrijë gjatë kësaj 

dekade të re. Populli i Maqedonisë mund të realizojë qëllimet e tyre dhe Shtetet e Bashkuara janë 

këtu për të ndihmuar.     

 

Faleminderit.  


